
«Балдырған» балалар бөбек бақшасының әдіскері

Хасенова Айжан Лұқманқызы  
            Еліміздің айқын мақсаттарының бірі-бәсекеге қабілетті жас ұрпаққа жан-жақты жетілген, парасатты азамат етіп тәрбиелеу. «Қазақстан Республикасының гүлденуі мен ұзақ мерзімді даму және өркендеу бағдарламасын» жүзеге асыру жобасының аясында мектеп жасына дейінгі балалардың жеке тұлға ретінде дамуы мен физикалық денсаулығы мықты болып қалыптасуы ерекше орын алады.

Менің педагогикалық ұстанымым балаларды денсаулығы мықты адам етіп қана өсірмей, сонымен қатар кең пейілді, ақылды, жауапкершілігі бар адам етіп тәрбиелеу.   Дәл осы жаста мақсатты бағытқа көзделген педагогикалық әсер ету нәтижесінің арқасында денсаулығы, жалпы төзімділігі, жұмыс қабілеттілігі мен өмір тіршілігі  тағы да басқа қасиеттері, жеке тұлға болып дамуына қажетті  қырлары қалыптасады. Осы принципті іске асыра отырып, денсаулықты физикалық және психологиялық тұрғыдан дамыту мен қалыптастыру  баланың жас ерекшелігімен қатар жеке тұлға ерекшеліктерін ескере отырып жасалады. Физикалық сапалықты, қимыл–қозғалыс дағдылары мен ептілікті қалыптастыру балалардың интелектуалдық,  психикалық дамуымен, жеке тұлғаның адамгершілік ерік – жігерін тәрбиелеумен тығыз байланысты. Балабақша балаларының тәрбие және білімділігімен қатар денсаулықтарын нығайту мақсатында барлық тиісті шараларды жүргізу медбике мен дене шынықтыру нұсқаушылары, басқа педагогтар мен тәрбиешілердің  бақылауы аясында болуы қажет. Осы білім саласы бойынша дене тәрбиесінен ұйымдастырылған оқу іс-әрекеттері де жаңа технологиялармен түрлендіре өткізу, балалардың денсаулығын
нығайтып, дене бұлшық еттерін шынықтырып жетілдіруге, сондай ақ жылдамдыққа, ептілікке, шыдамдылыққа тәрбиелеуге ықпалын тигізіп  келеді.  
Хатха -йога  баланың  психологиялық, рухани және физикалық  дамуларын  қамтиды. Хатха –йога жүйесіндегі басты мәселе - жаттығу тәсілдері мен практикасы арқылы бала өзін-өзі дұрыс  ұстауға, өзінің сезімі мен мінез-құлқын бақылауға, жан дүниесін баулуға үйретеді. Хатха-йоганың мақсаты – тән мен жанның үйлесімін жетілдіру. Денені шынықтыру арқылы жан саулығы мен

жаттығулары балаларға өте ұнайды. Аталған жаттығуларды жасаған кезде балалардың дене бұлшық еттері дамып, көңілдері көтеріледі. Атақты педагог Сухомлинский: «Бала кезде үш жастан он екі жасқа дейінгі аралықта әр адам өзінің рухани дамуына қажетті нәрсенің бәріне де ертегіден алады» - деген, сол сөздерді  негізге ала отырып және бұл жаттығулар балаларға одан да қызықты болуы үшін оларға ертегі немесе мультфильм ретінде үйретуді жөн көрдім.   Сөз соңында қазіргі кездегі дәстүрден тыс әдістерді дене шынықтыру сабақтарында баланың жас ерекшеліктеріне қарай дұрыс қолдана алсақ, бүлдіршіндерімізден дені сау, құзыреттілігі мол, салауатты тұлға тәрбиелеп шығатынымызға күмәнім жоқ.

